
4. Oilada ma’naviy tarbiyani yo‘lga qo‘yilganligi va uning omillarini, farzandlar ma’naviy
dunyosini shakllantirishda ota-onaning mas’uliyatini oshirish.

5. Oilada ma’naviy muhitni shakllantirishda san’at va madaniyatning o‘rniga e’tibor berish.

6. Har bir oilaning o‘ziga xos qadriyatlar tizimini tarkib toptirishga va ularning farzandlar
tarbiyasiga ta’sirini oshirish.

Yugqoridagi tamoyillarga amal qilish oiladagi ma’naviy tarbiyani shakllantirishda, oila a’zolari
ma’naviy dunyosini boyitishda, farzandlar tarbiyasida muhim ahamiyat kasb etadi. Oiladagi ma’-
naviy muhit barkamol avlod tarbiyasida o‘z o‘rnini topadi va farzandlar tarbiyasida muhim omil
bo‘lib xizmat qiladi.

YOSHLARNI OILAVIY HAYOTGA TAYYORLASH MASALALARI

Hasanova G. Q. dotsent
BuxDU gulnozhasanova76@mail.ru

Annotatsiya: Maqolada talaba-yoshlarni oilaviy hayotga tayyorlashning nazariy asoslari haqida,
hamda yaxlit tizim asosida oilaviy munosabatlarni tartibga solish va farzand tarbiyasida xadislardan
foydalanish imkoniyatlariga yonaltirilgan ilmiy-metodik tavsiyalar ishlab chiqilgan.

Annotation: In the article, scientific-methodical recommendations were developed on the theoretical
foundations of preparing students for family life, as well as on the possibilities of regulating family relations
and using hadiths in child education on the basis of a holistic system.

Oila-mafkuraviy tarbiyaning ijtimoiy omillaridan biri sifatida yoshlar tarbiyasida, umuman,
jamiyat taraqqiyotining asosiy negizi sifatida tavsiflanadi.

Mamlakatimizda istiglol sharofati bilan oila, onalik va bolalikning ijtimoiy muhofazasi,
ma'naviy va jismoniy sog'lom avlodni shakllantirish, onalar va bolalarning salomatligini mustah-
kamlash, ular uchun shart-sharoitlar yaratish borasida amalga oshirilayotgan ishlar mazmuni va
mohiyati oilaning ijtimoiy-iqtisodiy, ma'naviy-madaniy, huquqiy-estetik, jismoniy jihatlarini
yanada yaqqol namoyon etdi. Zero, oila avlodlar vorisiyligini saqlaydigan, milliy qadriyatlarimizni
avloddan-avlodga yetkazadigan, yoshlarni jamiyatimiz hamda Vatanimizning munosib fuqarosi etib
tarbiyalaydigan, ularning kelajakda o'z o'rniga ega bo'la oladigan shaxs sifatida shakllanishiga
poydevor bo'la oladigan ijtimoiy institutdir.

Albatta, yoshlarni oilaviy hayotga tayyorlashda mavjud ilg'or oilalar asosiy andoza bo'lib
xizmat qiladi. Ammo yangi qurilgan oilalarda juda ko'p muammolar paydo bo'lmoqda. Chunki har
ikkala yosh yashab, ulg'aygan oilaning o'ziga xos xususiyati, turmush tarzi mavjud bo'lib, yangi
oilada bu ikki xil tartib uyg'unlashishi bir qadar qiyin kechadi.

Ma'lumki, sog'lom oilaning asoslariga oilada er-xotinning o'zaro muhabbati, ota-onalarning
farzandlarga, farzandlarning ota-onalar, aka-uka, opa-singil va boshqa qarindoshlar, jamiyatga
nisbatan burch va mas'uliyati kiradi.

Ma'lumki, oilaviy munosabatlar O’zbekiston Respublikasining «Oila kodeksinda belgilab
qo'yilgan. Bular nikoh, er va xotin, ota-ona, farzandlar va oilaning boshqa a'zolari o'rtasidagi

munosabatlardir. Shuning uchun ham oila qurishda yoshlar dastlab oila va nikoh tushunchasini,
uning mohiyatini anglab yetishlari magsadga muvofiq.

Bunga, avvalo, nikoh va oila qoidalarida har bir fuqaroning faqat bitta nikohda bo'la olishi, u
har ikki tomonning roziligi bilan sodir bo'lishi, shaxsiy va mulkiy teng huquqlilikka ega bo'lishi,
majburiyatlarda teng huquqlilik, oilaning davlat tomonidan muhofaza etilishi, onalikning muhofaza
qilinishi va rag'batlantirib borilishi, 0'zaro munosabatlar davlat tomonidan huquqiy tartibga solinishi
kabi talablarni bilib olishlari va unga rioya qilishlari talab etiladi.

Ikkinchisi, nikohdan o'tayotgan har bir yoshning ixtiyoriy ravishda unga roziligi. Majburan
nikoh tuzish «Oila kodeksi»da ta'qiglanishini bilishlari muhim.

Yoshlar bilishi zarur bo'lgan uchinchi masala - bu necha yoshdan oila qurish mumkinligi.
Albatta yoshlar, aynigsa, qizlar 17-18 yoshdan balog'atga yetadi. Lekin ba'zi qizlar jinsiy balog'atga
yetgani bilan hali ko'p jihatdan oilaviy turmushga ijtimoiy, ma'naviy, maishiy tomondan tayyor
emasligi, farzand tarbiyasidagi tajribasizlik ular oilasining darz ketishiga olib keladi. Ikkinchi
tomondan, ularning ko'pchiligida oilaviy hayot talabalik yillaridan boshlanib, bu «yuk», aynigsa
qizlarga og'irlik giladi va salbiy oqibatlarga olib keladi.

Agar yoshlarning nikohdan o'tish davri 19-20 yoshga to'g'ri kelsa, bu ularning iqtisodiy,
ma'naviy, intellektual rivojlanishiga ijobiy ta'sir etadi. Bu yoshda nikohga kirgan yigit-qizlar
mustaqil hayot kechirish imkoniyatiga ega bo'ladilar.

Yugqoridagilardan tashqari yoshlarni oilaviy hayotga tayyorlashda faqat qizlarga e'tibor
berilib, yigitlar nazardan chetda qolmoqda. Agar yigit ham oilaviy hayotga tayyor bo'lmasa, ular
qurgan oila mustahkam bo'lmaydi, albatta.

Demak, yigitlarning ham ma'naviy yuksak, fikr doirasi keng, odobli bo'lishi bilan birga
salomatligini ham kuzatish alohida ahamiyatga ega. Qizlar bilan bir qatorda yigitlarni ham nikohga
kirguncha salomatligini nazoratdan o'tkazish, ular qurgan oilaning kelajakda buzilishiga sabab
bo'luvchi omillarning oldini olishga yordam beradi.

Yoshlarni oilaviy hayotga tayyorlashda sevgi-muhabbat, oila, uning xususiyatlari, oilaviy
muammolar, ayniqgsa, ajralish, bolalar o'limi, farzandsizlik sabablari, iqtisodiy-xo'jalik ishlarini
yurita olmasligi, oilada tarbiya muammolari, oila a'zolarining kommunikativ vazifalari, bo'sh
vaqtdan to'g'ri foydalana olmaslik, oilada er va xotinning biologik, psixologik, sotsial qovushuvi,
oilada axloqiy-psixologik muhit va unga ta'sir etuvchi omillar, oila a'zolari o'rtasidagi munosabatlar
va ularning qonuniyatlari, jinsiy tarbiyaning ta'siri haqidagi masalalar bilan bog'liqdir.

Yoshlarni oilaviy hayotga, nikohga tayyorlashda, oila mustahkamligini ta'minlashda ularning
ota-onalari saviyasi, turmush tarzi, xarakter-xususiyatlari va nihoyat kasb faoliyatlariga e'tibor
berish magsadga muvofiqdir. Bitta yoki kam, shuningdek, ko'p bolali oilalarda bolalar tarbiyasi,
maktab, oila hamkorligi, ota-onalarga pedagogik bilim berish, tarbiyada milliy urf-odatlarimiz
hamda an'analarimizga tayanish muammolariga ko'proq o'zaro munosabatlari, oila va maktabda
o'quvchilarning ilmiy dunyoqarashini shakllantirish, ijtimoiy faolliklarini ta'minlash masalalariga
diqgatni qaratadiki, bularning barchasi yosh avlodni oilaviy hayotga tayyorlash muammosi
yechimini o'zida aks ettiradi.

Zero, O'rta Osiyoda qadimdan oila boshliglariga farzandlarni uyli-joyli qilish, farzandli bo'lish
va uy qura olish qobiliyatiga qarab baho berishgan. Bu an'ana avloddan avlodga o'tib, har bir
yoshning ruhiyatiga singib ketgan.

Bu borada milliy tarbiyaga oid an'analarimiz, ya'ni Islomda oilaga va oilaviy tarbiyaga
munosabat va uning bolalarni ma'naviy-axloqiy tarbiyalashdagi o'rni, Sharq mutafakkirlari
merosida oilada bolalarni ma'naviy-axloqiy tarbiyalash masalalari, xalq pedagogikasi manbalaridan
bolalarni oilada ma'naviy-axloqiy tarbiyalashda foydalanish, bolalarni oilada o'zbek xalqining
milliy an'analari asosida tarbiyalash usullari keng tahlil etiladi. Eng muhimi, oila tarbiyasida
maktab, oila, jamoatchilik hamkorligiga va maktab, oila, jamoatchilik faoliyatini muvofiglashtirish
masalalariga keng e'tibor berish lozim.

Shuning uchun ham oliy o'quv yurtlarida yoshlarning ijtimoiy harakatiga ko'proq e'tibor
berish kerak. Chunki, bugungi talaba ertaga oila rahbari yoki uning a'zosidir. Bu sohadagi muam-
molarni hal etishda quyidagilarga asosiy e'tiborni qaratish magsadga muvofiqdir:

1. Har ikkala- qiz va yigit oilalarining muvofiqligiga erishish: moddiy, mamaviy, jinsiy sog'-
lomligi, yoshidagi farqi.

2. Yoshlarning ma'naviy-axloqiy shakllanganligi va muomala odobiga rioya etishi. Oilada har
ikkala jinsga mansub shaxslar bilan munosabatlar me'yorlariga rioya etish, do'stlik, ota-onaga,
kattalarga hurmat, kichiklarga g'amxo'rlik, bolalar tarbiyasiga e'tibor va bunda ehtiyoj, mas'uliyat,
sadoqgat, olijanoblik, insoniylik; oila-nikoh munosabatlarini e'zozlash va gadrlash, oilada burch
mas'uliyati va hokazolarga tayyorlash muhim ahamiyatga ega.

3. Yoshlarni huquqiy jihatdan oilaviy hayotga tayyorlash. Bu yo'nalishda ularni «Oila
kodeksi» va «Nikoh to'g'risida»gi Qonun asoslari, oila a'zolarining huquq va burchlari qoidalarini
bilish, er-xotinning o'zaro, farzandlari, jamiyatga nisbatan mas'uliyat hissini anglab yetishga tayyor-
lashdan iboratdir.

4. Yoshlarni oilaviy hayotga psixologik jihatdan tayyorlash. Bunda ularning oilada rivojlan-
ganlik darajasi, oila a'zolarining ruhiyati va o'zaro munosabatlar psixologiyasini shakllantirishga
tayyorlashdan iboratdir.

5. Jismoniy-gigienik tayyorgarlik. Bu yo'nalish ham muhim bo'lib, oila a'zolarining jinsiy,
gigienik tayyorgarligi, intim munosabatlar, kun tartibi, har bir oila a'zosining salomatligidagi
o'zgarishlarni kuzatib borish va yordam berishga tayyorlaydi.

6. Pedagogik yo'nalish bo'lib, bunda ota-onalarni farzand tarbiyasi sohasidagi pedagogik
bilimlar bilan qurollantirish, ularning pedagogik madaniyatini oshirishdan iboratdir.

7. Yoshlarni oilaviy hayotga estetik munosabatini shakllantirish.

8. Yoshlarni xo'jalik iqgtisodini yuritishga tayyorlash. Bunda oila byudjeti va xo'jaligi haqidagi
tasavvurlarni boyitish, uni yuritishga oid malaka va ko'nikmalar hosil gilishdan iborat.

O'zbek oilasida bularning barchasi o'ziga xos xususiyatga ega bo'lib, biz kelgusida ana shu
xususiyatlar va ularni tarkib toptirish imkoniyatlarini yaratishimiz shart va zarur.

MAKTABGACHA TA’LIMDA TIZIMIDA SHAXMAT O’YININING MILLIY
TARBIYANI TASHKIL ETISHNIG MUAMMOLARI VA ISTIQBOLLARI

Xoligov U.Q. GulDU “Pedagogika va psixologiya”
kafedrasi doktoranti. shox75@mail.ru
Suyunov M. M. Q. XM.S va D.I.T yo ‘nalishi talabasi

Annotatsiya: Maqolada maktabgacha va oilada shaxmat o’rganish orgali mantiqiy fiklash, shaxmat
bilan shug’ullangan bolaning bo’sh vaqti, barcha fanlarni o’zlashtirishi osonlashtiradi, intellektual salohiyat
yuksaladi, qobiliyatlar bag’ishlangan bo’lib, shaxmat 0’yinni orqali ularning diqqat, idroki, tafakkuri, xotirasi
va mantiqiy fikrlashini o’stirishi va rivojlantirishi yoritilgan.

Kalit:maktabgacha ta’lim, oilada , shaxmat o’yin, idroki, tafakkuri, xotirasi, mantiqiy, diqqat, qobilyat,
harakter, sog’lik,ruhiy, jismoniy tayyorgarlik va albatta

